
   Урамра çуркунне —

Чĕрере ырă туйăм.

Çут тĕнчен илемне

Чунăмпа эпĕ туйрăм.



Шăнкăр-шăнкăр саспа

Юрласа шыв юхайрĕ.

Ачасем хаваспах

Кимĕсем юхтарайрĕç.



Чăхăсем те шывран

Нимĕн чуль хăрамарĕç.

Хăнăхайрĕç куран,

Вырăна та хумарĕç.



Сар автан хăрамасть

Картине шыв илсен те.

Авăтма чарăнмасть

Тĕк-çӳçне йĕпетсен те.



Кăрккасем каклатсах

Çăвăнса тасалаççĕ.

Пӳрт тăрне хăпарсах

Те ăна хураллаççĕ?



Кунĕпех-çке шывра

Хурĕпе кăвакалĕ.

Тунсăхланă куран,

Ун пирки кам мĕн калĕ?



Шăнкăрчсем кунĕпех.

Савăнса юр юрлаççĕ.

Çепĕç кĕвĕсемпе

Çур кунне тав тăваççĕ.



Эпĕ те хавасран

Çĕнĕ сăвă хайлатăп.

Юлтăр вăл асăмра —

Эп унра пурăнатăп.

  